
Mahatalanjona ny tenin'i Joba. Tanisainy eto ny fahotana

tsy nataony, ireo izay tsy nahameloka azy tamin’izany. Maro

amin’ireo mitonona ho Kristiana, anefa, no mety ho meloka

amin’ireo fahotana ireo.

"Raha tahiny aho nandà izay nirin’ny

malahelo, ka nahapahina ny mason’ny

mpitondratena, na nihinana ny sombin-

kaniko irery, ka tsy mba nihinanan’ny

kamboty..." (Joba 31:16-17).

Mariho ireo antokon’olona telo notanisain’i Joba: ny

malahelo, ny mpitondratena ary ny tsy manan-dray (na ny

kamboty). Hoy i Joba, raha ny tena izy, “Raha tsy nanao

izay tokony ho nataoko taminy aho, dia mpanota aho, ary

mahafoy ny adidiko fototra.” Nanohy izy hoe:

“Fa tsy izany, fa hatry ny fony mbola tanora

aho, dia notezaina teo amiko tahaka ny

zanaka ny kamboty, ary nitondra ny

mpitondratena hatrany an-kibon-dreniko

aho; Raha tahiny aho nahita olona efa ho faty

noho ny tsi-fanananan-damba. Na malahelo

tsy manan-kitafy, koa tsy nankasitraka ahy

ny tenany, ary tsy nanafana azy ny

volon’ondriko; Raha tahiny aho naninjitra ny

tanako hampahory ny kamboty, Saingy

hitako fa nisy niandany tamiko teo am-

bavahady; Dia aoka ny foto-tsandriko

hitsoaka hiala amin’ny rangomainako, eny,

aoka ny sandriko ho latsaka hiala amin’ny

taolam-panaviko." (andininy 18–22)

Fivoriana fampaherezam-panahy

Tahaka ny ray mangoraka ny zanany, dia
toy izany koa no itsetrehan'Andriamanitra
ahy.

I Joba dia nikarakara ny olona tsy nanana sakafo, na

fitafiana, na fianakaviana nikarakara azy. Avy eo, dia nilaza

izy fa raha tsy mirotsaka lalandava amin’ireny asa

famindram-po sy fahalalahan-tanana ireny ny sandriny, dia

tsy manana toerana mihitsy ao amin’ny tenany izany. Tsy

mitovy tanteraka amin’ny fomba fijerin’ny ankamaroan’ny

olona ankehitriny ny fomba fiheviny. Izany no fenitry ny

fahamarinan’ny patriarika, na dia talohan’ny lalàn’i Mosesy

sy talohan’ny filazantsara aza. Andriamanitra dia mitaky

antsika hamerina amin’ny laoniny izany karazana

fahamarinana izany ao amin’ny fiangonana amin’ny

alalan’ny fiezahana hikarakara ny mpitondratena, kamboty,

ary ny tsy manana sakafo, na fitafiana, na fialofana.

"Tsy ratsy mihitsy ny
fandrenesan'Andriamanitra.
Ny fanekena sy famelana
ny helotsika dia manokatra
indray ny làlana mankany

aminy."
Dries Du Plessis

